
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۱۰/۲۰/۳۲۰۲                           زغم بحم ډاکتر
 

 

 زه ښه یم که ته؟ 
 
 

 .د مجیب د بکسې په منځ کې شور و. پنسل، پنسل پاک او قلم سره دعوا کوله
 .پاکېدای شيپنسل وویل: زه ډېر ښه یم. که کوم شی راباندې غلط ولیکل شي، بېرته 

پنسل پاک وویل: دا خو نو ستا کمال نه دی. که ستا غلطۍ پاکېدای شي نو هغه په ما کېږي نو ته ووایه چې ته ښه یې  
 که زه؟ 

 

پنسل سر وخوځاوه: نه، نه. داسې نه ده. که زه لیک ونه کړم، ته به څه شی پاکوئ؟ اصلي کمال خو زما دی چې  
 .لیک راباندې کېږي

 

قلم سر راپورته کړ، ویې ویل: دا څه شور مو جوړ کړی دی؟ پنسله ګله! ته نو په څه شي ښه یې؟ که  دې وخت کې 
ستا غلطۍ پنسل پاک پاکوي نو ستا سم لیکل هم پاکېدای شي. ستا کار خام دی. ما ته وګوره! زما کار پوخ دی. چې 

 .یو ځل لیک راباندې وشي، بیا یې څوک نه شي ورانولای
 بس! ولې ستا رنګ نو په رنګ پاک نه پاکېږي؟ پنسل وویل: بس، 

 

 .قلم وویل: تا کې خو بیا بل عیب هم شته. که تا څوک په پنسل تراش ونه توږي، ته خو هېڅ خط نه کوې
پنسل پاک د بکسې له یوه ګوټ څخه راټوپ کړ، ویې ویل: خپل عیب ته دې پام نه دی؟ کله کله چې قی کوې، هم  

 .هځان ککړوې، هم موږ، هم بکس
 

 .درې واړه لګیا وو. هر یوه ویل چې زه ښه یم، ته نه یې ښه. هېچا د بل خبره نه منله. لانجه پسې اوږده شوه
دې وخت کې نو مجیب کور ته رسېدلی و. بکسه یې له شا کښته کړه چې په المارۍ کې یې کېږدي. ناڅاپه یې د  

 .بکسې له منځه د شورماشور غږ واورېد
 .ګوري چې بد حال دی بکسه یې خلاصه کړه. که

 

 پوښتنه یې وکړه چې خبره څه ده؟ ولې مو د یو بل له ګرېوانه سره نیولي دي؟ 
پنسل، پنسل پاک او قلم درې واړو د لانجې کیسه ورته تېره کړه او بیا یې وویل چې دا ته قاضي شه، په موږ کې  

 څوک ښه دی؟ 
 

 .اړه په غلطه روان یاستمجیب وویل: ګورئ! تاسې درې واړه رښتیا وایاست خو درې و
 ټولو پوښتنه وکړه: دا نو څنګه کېدای شي؟ 

 

مجیب ځواب ورکړ: اوس به یې درته ووایم. اول خو تاسو ټولو کتابچه هېره کړې ده. که کتابچه نه وي، تاسې به پر  
تاسې هر یو په خپل  څه شي لیک کوئ؟ بله خبره دا ده چې که تاسې درې واړه ښه نه وای، نو ما به ولې اخیستلئ.  

ځای زما په ښه راځئ. تاسې درې واړه ښه یاست. کتابچه هم ښه ده، کتاب خو بیخي ښه دی او دغه زما بکسه چې 
 داسې غلې ناسته ده او هېڅ غږ نه کوي، دا هم ښه ده. که بکسه نه وي، زه به تاسې په څه شي کې وړم راوړم؟ 

ب خو رښتیا وایي. بیا یې یو بل په غېږ کې سره ونیول. کتاب او څو شېبې ټول غلي وو. هر یوه فکر کاوه چې مجی
کتابچې ته یې غاړه ورکړه او پر بکسې یې مخونه وسولول. پنسل، پنسل پاک، قلم، کتاب، کتابچه او بکسه سره  

 .ملګري شول او ټول په همدې سره سلا شول چې هر یو به د مجیب په خوښه ورسره مرسته کوي
 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Zgham_m_za_sh_ka_ta.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Zgham_m_za_sh_ka_ta.pdf

